
Հարգելի՛ պարոն Հովսեփյան․


Գորիսի պետական համալսարանի Արհեստակցական կազմակերպությունը ՀՀ ԱՆ իրավաբանական անձանց պետական ռեգիստրի կողմից 11.08.2015 թվականին ստացել է պետական գրանցում, այնուհետև «Գորիսի պետական համալսարան» պետական ոչ առևտրային կազմակերպության և Գորիսի պետական համալսարանի արհեստակցական կազմակերպության միջև 02.05.2017 թվականին կնքվել է կոլեկտիվ պայմանագիր, որի համաձայն կազմակերպության անդամների աշխատավարձից անդամավճարների գանձումը պետք է կատարվի գործատուին ուղղված դիմումի հիման վրա, սակայն մինչև 2017թվականի դեկտեմբերի 31-ը նման դիմում չենք ստացել, ինչի հիման 2018թվականի հունվարի 1-ից դադարեցվել են մինչ այդ աշխատավարձներից արհմության հաշվին փոխանցվող գումարները:



Աշխատավարձից հօգուտ արհմիության գանձումների վերաբերյալ դիմումները եղել են մինչև Ձեր պետական գրանցումը, այսինքն՝ դիմումատուները դիմումները ներկայացնելու պահին չեն հանդիսացել 11․08․2015թ․-ին գրանցված արհեստակցական կազմակերպության անդամ և չենք տիրապետում ամբողջական տեղեկատվության, թե ԳՊՀ-ի որ աշխատողներն են համարվում արհեստակցական կազմակերպության անդամ: 

Առաջնորդվելով «Արհեստական միությունների մասին» ՀՀ օրենքի 24-րդ հոդվածի և վերոգրյալ կոլեկտիվ պայմանագրի պահանջներով՝ բազմիցս գրավոր ու բանավոր կարգով, կառավարման խորհրդի և գիտական խորհրդի նիստերում առաջարկվել է ներկայացնել արհեստակցական կազմակերպության անդամի դիմումներն ուղղված գործատուին, որպեսզի վերջինս կազմակերպի արհմիութենական անդամավճարի գանձումը և հատկացումը` արհեստակցական կազմակերպության կանոնադրությամբ և կոլեկտիվ պայմանագրով սահմանված կարգով ու ժամկետում, սակայն մինչև օրս նման դիմումներ չենք ստացել, ինչի առկայության դեպքում դատական վիճաբանություններ չէին առաջանա։ 

Վերոգրյալ կոլեկտիվ պայմանագրի 12․1․ կետի համաձայն՝ կոլեկտիվ պայմանագիրը ուժի մեջ է մտնում կողմերի ներկայացուցիչների ստորագրման պահից և գործում է երեք տարի։ Կողմերը իրավունք ունեն երկարացնելու պայմանագրի ժամկետը, որը չի կարող գերազանցել երեք տարին։

Հիմք ընդունելով կոլեկտիվ պայմանագրի 12․1․ կետը և Սյունիքի մարզի առաջին ատյանի ընդհանուր իրավասության դատարանի թիվ ՍԴ3/0722/02/18  քաղաքացիական գործով 11.12.2019թ. վճիռը՝ առաջարկվում է սույն գրությունը ստանալուց հետո մեկշաբաթյա ժամկետում ներկայացնել 2018թվականի հունվարի 1-ից մինչ օրս ԳՊՀ արհեստակցական կազմակերպությանն անդամ հանդիսացող ԳՊՀ-ի աշխատողների գրավոր համաձայնությունները (առանձին կամ կոլեկտիվ դիմումների տեսքով), որպեսզի «Արհեստական միությունների մասին» ՀՀ օրենքի 24-րդ հոդվածի և վերոգրյալ կոլեկտիվ պայմանագրի պահանջներով կազմակերպի Գորիսի պետական համալսարանի Արհեստակցական կազմակերպության անդամների համար հաշվարկվելիք կամ հաշվարկված ու Գորիսի պետական համալսարանի Արհեստակցական կազմակերպությանը չփոխանցված անդամավճարների գումարների գանձումը և հատկացումը ԳՊՀ-ի արհեստակցական կազմակերպությանը, ինչպես նաև այսուհետ յուրաքանչյուր աշխատավարձի վճարման ժամանակ հաշվարկվի և փոխանցվի նշված անդամավճարները: Միաժամանակ խնդրում եմ նույն ժամկետում տրամադրել Ձեր կողմից հաստատված ցուցակ՝ 2018 թվականի հունվարի 1-ից մինչև օրս ԳՊՀ-ի արհեստակցական կազմակերպությանն անդամ հանդիսացող ԳՊՀ-ի աշխատողների վերաբերյալ: Սույն պահանջները կատարվելու դեպքում կքննարկվի կոլեկտիվ պայմանագրի ժամկետը երկարաձգելու հարցը և վերջ կտրվի դատական վիճաբանություններին, իսկ չկատարվելու դեպքում կլուծվի կոլեկտիվ պայմանագիրը և հարցին օրենքով սահմանված կարգով ընթացք կտրվի։ 
ԳՊՀ ՌԵԿՏՈՐ         Ա.ՂՈՒԿԱՍՅԱՆ
[image: image2.emf]X


Կատարող`

Ա. Հովհաննիսյան

Հեռ. 094081908

2

